
Yn unol 8 Chod Ymarfer y GIG ar Gyfrinachedd,
mae’n rhaid i ni ofyn i chi am ganiatad i
ddefnyddio eich gwybodaeth. Mae'r llyfryn hwn
wedi cael ei gynllunio i‘ch helpu chii wneud y
penderfyniad hwnnw.

Beth yw Gwaed a Thrawsblaniadau'r GIG?

Mae Gwaed a Thrawsblaniadau’r GIG yn awdurdod iechyd
arbenigol yn y GIG. Mae'n gyfrifol am ddarparu cyflenwad
effeithlon a dibynadwy o waed, organau, meinwe a
gwasanaethau eraill i'r GIG. Yn Gwaed a Thrawsblaniadau’r
GIG, mae’r Gyfarwyddiaeth Rhoi a Thrawsblannu Organau
yn gyfrifol am sicrhau bod organau a meinwe a roddir yn
cael eu paru a chleifion y mae angen trawsblaniad arnynt
a'u bod yn cael eu defnyddio yn y ffordd decaf.

Yn ogystal a'r uchod mae Gwaed a Thrawsblaniadau'r GIG yn
casglu gwybodaeth i'w dadansoddi i helpu i wella’r gwasanaeth
trawsblaniadau, cyfraddau goroesi a helpu i gynnal diogelwch y
gwasanaeth trawsblaniadau.

I'n galluogi ni i wneud hyn, mae angen i ni gael gwybodaeth o
safon dda ac felly cesglir gwybodaeth ar system gyfrifiadurol o'r
enw Cofrestrfa Trawsblaniadau’r DU.

Beth yw Cofrestrfa Trawsblaniadau’r DU?

Sefydlwyd Cofrestrfa Trawsblaniadau’r DU dros 30 mlynedd
yn 6l er mwyn cadw gwybodaeth am roi a thrawsblannu
organau. Mae'n system gyfrifiadurol sy’n ein helpu i baru
organau/meinwe a chynnal ymchwil i wella gwasanaethau
trawsblannu.

Pa wybodaeth amdanaf i mae ar Gwaed a
Thrawsblaniadau’r GIG ei hangen?

Mae angen i ni gasglu rhai manylion personol a gwybodaeth
glinigol amdanoch megis:

e Enw

Cyfeiriad
Dyddiad Geni
Grwp Gwaed

Math o Feinwe

Gwybodaeth glinigol arall.

Mae grwpiau ymgynghorol arbenigol Gwaed a Thrawsblaniadau'r
GIG yn cytuno ar yr wybodaeth benodol y dylid ei chasglu. Cesglir
gwahanol wybodaeth ar gyfer gwahanol organau/meinwe a cheir
grwp ymgynghorol ar gyfer pob un.

Pam mae angen yr wybodaeth hon ar Gwaed
a Thrawsblaniadau'r GIG?

Anfonir eich manylion personol a chlinigol atom pan
fyddwch yn cael eich cofrestru ar gyfer trawsblaniad. Mae'r
manylion a roddwch yn bwysig iawn oherwydd cant eu
defnyddio i'n helpu i baru eich anghenion ag organ a roddir.
Bydd angen yr wybodaeth hon hefyd os ydych yn dymuno
cymryd rhan yn y Cynlluniau Rhannu Arennau Rhoddwyr
Byw Cenedlaethol.

Adeg eich trawsblaniad, mae'r gyfraith yn mynnu bod eich enw
llawn ynghyd a dyddiad ac amser eich llawdriniaeth yn cael eu rhoi
i Gwaed a Thrawsblaniadau'r GIG.

Cofnodir eich cod post er mwyn helpu’r GIG i gynllunio’r ffordd
orau o ddefnyddio gwasanaethau trawsblannu. Dim ond pan fydd
hynny’'n gwbl angenrheidiol y defnyddir eich cyfeiriad cartref er
mwyn helpu i gadarnhau pwy ydych chi.

Bydd manylion eich grip ethnig, eich oed a’ch rhyw yn cael eu
casglu, ynghyd a gwybodaeth glinigol arall, er mwyn helpu i
fonitro ac i ddatblygu cynlluniau dyrannu organau teg ac effeithiol.
Fel rhan o'r GIG, mae’n rhaid i Gwaed a Thrawsblaniadau'r GIG
hefyd gasglu gwybodaeth am eich grip ethnig at ddibenion rheoli
a monitro.

Sut caiff fy ngwybodaeth ei throsglwyddo
i Gwaed a Thrawsblaniadau’r GIG?

Drwy anfon ffurflen bapur wedi'i llenwi drwy’r post/ffacs
neu drwy drosglwyddo cofnodion cyfrifiadurol yn electronig.

Yn amodol ar y trefniadau sydd gan yr ysbyty sy’n gofalu
amdanoch gyda Gwaed a Thrawsblaniadau'r GIG, efallai bydd
eich gwybodaeth yn cael ei hanfon drwy ffurflenni casglu data
cymeradwy, neu’n electronig, gyda mesurau diogelwch priodol.

Pwy fydd yn gweld fy ngwybodaeth yn Gwaed
a Thrawsblaniadau'r GIG?

Dim ond aelodau penodol o staff sydd a’r hawl! i weld eich
gwybodaeth, ac ychydig iawn sydd a’r hawl! i weld eich
manylion personol:

e Y tim gweinyddol sy’'n gyfrifol am gynnal a chadw eich
gwybodaeth ar Gofrestrfa Trawsblaniadau’r DU

e Staff yn y Swyddfa Ddyletswydd a fydd yn edrych ar eich
gwybodaeth cofrestru pan fydd organau gan roddwyr ar gael
a allai fod yn addas i chi

e Staff ystadegol, a fydd yn defnyddio eich gwybodaeth glinigol
i gynnal dadansoddiad penodol, ond dim ond yn bur anaml y
bydd arnynt angen gweld eich manylion personol

e Staff datblygu a chymorth TG, sy’n gyfrifol am gynnal a gwella
Cofrestrfa Trawsblaniadau’r DU, ond dim ond yn bur anaml y
bydd arnynt angen gweld eich manylion personol.

Sut caiff fy ngwybodaeth ei storio a'i diogelu
gan Gwaed a Thrawsblaniadau'r GIG?

Bydd yr wybodaeth, p’un ai ei bod ar ffurflenni papur neu ar
ffurf electronig, yn cael ei storio ar Gofrestrfa Trawsblaniadau’r
DU. Dim ond defnyddwyr awdurdodedig sydd wedi cael
caniatad diogelwch priodol sy'n cael gweld y gronfa ddata.

Os rhoddir eich gwybodaeth i Gwaed a Thrawsblaniadau'r

GIG ar ffurflen bapur, caiff yr wybodaeth ei bwydo i Gofrestrfa
Trawsblaniadau'r GIG, ac yna caiff y ffurflen ei rhwygo'n fan a’i
gwaredu’n ddiogel yn yr adeilad. Bydd y ffurflenni hynny sy'n darparu
gwybodaeth sy’n ymwneud a’ch cofrestriad, eich llawdriniaeth
trawsblaniad a’ch 6l-ofal yn syth wedyn, yn cael eu storio’n ddiogel
ar system delweddau dogfennau cyn eu rhwygo'n fan.

Mae diogelwch gwybodaeth yn bwysig iawn i ni, ac rydym
wedi rhoi ystod o fesurau ar waith i ddiogelu eich gwybodaeth.
Dim ond defnyddwyr awdurdodedig sydd wedi cael caniatad
diogelwch priodol sy’'n cael gweld y gronfa ddata.

| osgoi unrhyw oedi wrth chwilio am eich gwybodaeth, rhoddir
rhif adnabod unigryw i chi. Ble bynnag y bo modd, byddwn yn
defnyddio’r rhif adnabod hwn a/neu eich rhif GIG/Mynegai lechyd
Cymunedol (CHI) mewn unrhyw ohebiaeth amdanoch chi. Dim
ond at ddibenion dyrannu ac mewn achosion pan nad yw eich rhif
adnabod ar ei ben ei hun yn ddigon i ddangos yn union pwy ydych
chi yn ddiogel y byddwn yn defnyddio eich manylion personol

(e.e. enw a dyddiad geni).

Pa mor hir bydd Gwaed a Thrawsblaniadau'r GIG
yn cadw fy ngwybodaeth?

Am gyfnod amhenodol.

Mae gan Gwaed a Thrawsblaniadau’r GIG gyfrifoldeb cyfreithiol
dros gofnodi sut caiff yr holl organau a gynigir i'w trawsblannu
eu defnyddio. Mae’n bwysig felly bod modd adnabod yr holl
gleifion sy’n derbyn organ. Mae cofnodion a gedwir gan Gwaed

a Thrawsblaniadau'r GIG yn golygu bod modd olrhain bob
organ gan roddwr mewn achosion o ganfod clefyd rhoddwr.
Mae'n hanfodol felly, er diogelwch cleifion bod gwybodaeth sy'n
golygu bod modd adnabod cleifion yn cael ei chadw am gyfnod
amhenodol ar Gofrestrfa Trawsblaniadau'r DU.

A fydd Gwaed a Thrawsblaniadau'r GIG yn
rhannu fy ngwybodaeth ag unrhyw un arall ac,
os byddant, pam?

Ar hyn o bryd mae Gwaed a Thrawsblaniadau’r GIG yn
rhannu gwybodaeth a sefydliadau proffesiynol eraill sydd
a diddordeb mewn gwella trawsblaniadau.

Bydd eich manylion hefyd yn ein galluogi i olrhain organau
sydd wedi cael eu rhoi, sydd yn ofyniad cyfreithiol.

Nid oes dim o'r adroddiadau na’r cyhoeddiadau a gynhyrchir
gan unrhyw un o'r sefydliadau hyn yn enwi cleifion unigol.
Defnyddir yr wybodaeth at ddibenion ystadegol yn unig.

Nid oes dim o'r adroddiadau na'r cyhoeddiadau a gynhyrchir gan
unrhyw un o'r sefydliadau hyn yn enwi cleifion unigol. Defnyddir
yr wybodaeth at ddibenion ystadegol yn unig.

Mae'r wybodaeth a roddir i'r rhan fwyaf o sefydliadau wedi’i
chyfyngu fel nad yw’'n enwi cleifion unigol. Ceir rhai eithriadau
i'r rheol hon pan ellir anfon manylion personol unwaith, er mwyn
sefydlu cysylltiadau cydweithio. Ar 61 gwneud hyn, bydd rhif
adnabod unigryw yn cael ei ddefnyddio wrth anfon rhagor o
wybodaeth glinigol amdanoch chi.

Os ydych chi'n cymryd rhan yn y Cynlluniau Rhannu Arennau
Rhoddwyr Byw Cenedlaethol bydd gwybodaeth yn cael ei rhannu
rhwng Unedau Trawsblannu a’r Awdurdod Meinweoedd Dynol er
mwyn eich galluogi chi i gymryd rhan yn y cynllun(iau).

Os ydych chi'n aelod cofrestredig lau/Afu/Cardiothorasig bydd eich
data yn cael ei rannu a Choleg Brenhinol y Llawfeddygon er mwyn
gallu adolygu’r gofal bydd cleifion trawsblaniad yn ei gael.

caniatad i Gwaed a Thrawsblaniadau'r GIG
ddefnyddio fy ngwybodaeth?

Mae Gwaed a Thrawsblaniadau’r GIG yn gyfrifol am
ddyrannu organau sydd wedi cael eu rhoi ar sail meini prawf
y cytunwyd arnynt yn genedlaethol sydd wedi’u dylunio i
sicrhau dyrannu diogel a theg. Er mwyn i chi gymryd rhan
lawn yn y trefniadau cenedlaethol hyn, mae angen i Gwaed
a Thrawsblaniadau’r GIG gadw eich gwybodaeth. Os nad
yw eich gwybodaeth chi gennym ni, dim ond ar lefel leol
bydd hi'n bosibl i chi gael eich ystyried ar gyfer organau a
roddwyd. Mae hyn yn gallu lleihau’r posibilrwydd eich bod
yn cael cynnig organ addas ac rydych chi’‘n debyg o orfod
aros mwy.

Efallai fod goblygiadau sylweddol i‘ch diogelwch os bydd
ymchwiliad dilynol i roddwr yn nodi‘r posibilrwydd bod
clefyd difrifol yn yr organ rydych chi wedi’i gael. Gall peidio
a chael gwybodaeth amdanoch greu anawsterau ymarferol
o ran cael gafael arnoch chi.

Fel yr esboniwyd yng Nghwestiwn 4, mae’n ofynnol yn 6l'y
gyfraith bod Gwaed a Thrawsblaniadau'r GIG yn cael gwybodaeth
benodol amdanoch. Hyd yn oed os byddwch yn gwrthod

rhoi caniatad i Gwaed a Thrawsblaniadau’r GIG ddefnyddio’r
wybodaeth, mae’n rhaid cael yr wybodaeth hon gan eich uned
trawsblannu.

Os ydych chi'n rhan o unrhyw un o'r Cynlluniau Rhannu Arennau
Rhoddwyr Byw Cenedlaethol bydd gwybodaeth bersonol yn cael
ei rhannu rhwng Unedau Trawsblannu a'r Awdurdod Meinweoedd
Dynol er mwyn eich galluogi chi i gymryd rhan yn y cynllun(iau).

Os ydych chi'n ystyried gwrthod rhoi caniatad i Gwaed a
Thrawsblaniadau'r GIG gadw a rhannu eich gwybodaeth,
argymhellir eich bod yn trafod goblygiadau llawn y penderfyniad
hwn ag aelod o'r tim clinigol sy’n gofalu amdanoch.

darnau o wybodaeth yn cael eu defnyddio ond
yn anghytuno ar ddarnau eraill o wybodaeth yn
cael eu defnyddio?

Os byddwch yn gwrthod rhoi caniatad i Gwaed a
Thrawsblaniadau’r GIG ddefnyddio rhai darnau allweddol o’r
wybodaeth amdanoch (gweler yr ateb i Gwestiwn 2), gallai
hyn arwain at yr un canlyniadau a phe baech wedi gwrthod
rhoi caniatad i ddefnyddio’r holl wybodaeth amdanoch. Mae’'n
debyg y byddwch yn gorfod aros yn hwy am drawsblaniad ac
efallai na chynigir yr organ mwyaf addas ar eich cyfer.

Efallai na fyddai dal darnau eraill o wybodaeth yn 6l yn cael
unrhyw effaith ar ba mor hir y byddwch yn aros am organ
gan roddwr a pha mor addas yw'r organ. Er hynny, byddai
dal yr wybodaeth honno’n 6l yn lleihau cryn dipyn ar werth
dadansoddiad ystadegol Gwaed a Thrawsblaniadau'r GIG.

Mae Cofrestrfa Trawsblaniadau’r DU, sy’'n cynnwys gwybodaeth am
bob rhoddwr organau a phob claf sy'n disgwyl am drawsblaniad neu
sydd wedi cael un, yn adnodd unigryw ac eithriadol o bwysig i'r GIG.
Mae gan yr holl wybodaeth y mae Gwaed a Thrawsblaniadau'r GIG
yn ei chasglu fudd uniongyrchol i bob claf trawsblaniad presennol ac
yn 'y dyfodol. Mae'n hanfodol ar gyfer datblygu cynlluniau dyrannu
organau mwy effeithlon a thecach ac mae’n cyfrannu at wella
effeithiolrwydd trawsblaniadau a gwneud y driniaeth hon ar gael

i fwy o gleifion.

Ar ben y goblygiadau hyn i chi yn bersonol, bydd dal gwybodaeth
yn 6l hefyd yn effeithio ar ansawdd y gwaith rydym yn ei wneud
ar ran bob claf trawsblaniad.

Os ydych yn ystyried gwrthod rhoi caniatad i Gwaed a
Thrawsblaniadau’r GIG gadw a rhannu eich gwybodaeth, argymhellir
eich bod yn trafod goblygiadau llawn y penderfyniad hwn ag aelod
o'r tim clinigol sy’n gofalu amdanoch.

Ga’' i newid fy meddwl am roi caniatad i Gwaed
a Thrawsblaniadau’r GIG gadw a defnyddio fy
ngwybodaeth?

Cewch, gallwch newid eich meddwl unrhyw bryd,
naill ai cyn i chi gael trawsblaniad neu ar 6l cael un.

Gallwch benderfynu cynyddu neu gyfyngu ar faint o wybodaeth y
bydd Gwaed a Thrawsblaniadau’r GIG yn ei chadw a’i defnyddio,
neu gallwch benderfynu tynnu eich caniatad yn 6l yn llwyr.

Fodd bynnag, erbyn y cam hwnnw, mae’n debyg y bydd Gwaed
a Thrawsblaniadau'r GIG eisoes wedi defnyddio gwybodaeth
benodol amdanoch chi at ddibenion dadansoddiadau ystadegol.

Os byddwch yn gofyn am gael tynnu eich manylion personol,
byddai gweddill eich gwybodaeth yn cael ei chadw ar Gofrestrfa
Trawsblaniadau'r DU fel cofnod na ellid ei gysylltu a chi fel
unigolyn. Ond, ni fyddai Gwaed a Thrawsblaniadau'r GIG yn
gallu cael gwybodaeth bellach amdanoch ar 6l eich trawsblaniad
a byddai hyn yn effeithio er gwaeth ar ansawdd y data ar gyfer
dadansoddiadau yn y dyfodol.

Sut alla’ i ddweud wrth Gwaed a
Thrawsblaniadau’r GIG fy mod yn dymuno
newid fy meddwl!?

Drwy lenwi’r ffurflen “Newid Meddwl!” a'i hanfon at Gwaed
a Thrawsblaniadau'r GIG.

Ynghyd a'r ffurflen caniatad y bydd gofyn i chi ei llenwi, byddwch
hefyd yn cael ffurflen “Newid Meddwl!” i"ch galluogi chi i roi
gwybod i Gwaed a Thrawsblaniadau’r GIG yn uniongyrchol os
byddwch yn penderfynu newid eich caniatad gwreiddiol ar gyfer
defnyddio rhywfaint o'ch gwybodaeth neu'r cwbl.



C14 Ga’'iweld yr wybodaeth sydd gan Gwaed a
Thrawsblaniadau’r GIG amdanaf i?

A14 Cewch. Mae Deddf Diogelu Data 1998 yn rhoi’r hawl i chi
weld yr wybodaeth amdanoch chi a gedwir ar gyfrifiadur
neu mewn cofnodion papur.

Gelwir hyn yn “hawl gwrthrych am wybodaeth”. Os hoffech weld
yr wybodaeth mae Gwaed a Thrawsblaniadau'r GIG yn ei chadw
amdanoch, dylech gyflwyno eich cais yn ysgrifenedig (drwy lythyr
neu e-bost) at:

Rheolwr Diogelwch Systemau Gwybodaeth
Gwaed a Thrawsblaniadau'r GIG

Cyfarwyddiaeth Rhoi Organau a Thrawsblaniadau
Fox Den Road

Stoke Gifford

Bristol BS34 8RR

E-bost: info.manager@nhsbt.nhs.uk

Mae'n bosibl y bydd y Rheolwr Gwybodaeth yn gofyn am fwy
o fanylion gennych chi er mwyn gwneud yn siwr bod Gwaed a
Thrawsblaniadau'r GIG yn rhoi'r wybodaeth iawn i'r unigolyn iawn.

Ni fydd staff Gwaed a Thrawsblaniadau’r GIG yn datgelu unrhyw
wybodaeth bersonol i chi dros y ffén.

C15 Os oes gen i fwy o gwestiynau, gyda phwy y
galla’ i siarad?

A15 Os oes gennych fwy o gwestiynau ynghylch rhoi caniatad,
mae croeso i chi siarad ag aelod o’r tim clinigol sy’n gofalu
amdanoch. Neu gallwch gysylltu a'r Rheolwr Diogelwch
Systemau Gwybodaeth ar 0117 975 7555.



Gwaed a Thrawsblaniadau’r GIG

Fox Den Road, Stoke Gifford, Bristol BS34 8RR
Ffon: 0117 975 7555 Ffacs: 0117 975 7577
E-bost: info.manager@nhsbt.nhs.uk

Llinell Rhoddwyr Organau: 0300 123 23 23
Y We: www.organdonation.nhs.uk

